
dieket na Edukunitos Akwapin nu Egelegela (ICC) 
na da eyaitai kotupitete Ekisil lo Rome, ngesi ber 
adieket nasodit na esipo tir tir adukunio koipone 

kangol, koyaitete koipone kalo itutukitere ido korai na 
epwakunitai kanu aingarakin alemar elepa k’itunga 
kalu egwaununete imusaagon lu arokok kakere lu da 
itakadikitos itunga lu akwapin kere. Erai Adieket na na 
imoriarit akwapin nu egelegela ido oyaikina bon. Ejaasi ike 
iyapeesin lu apolok toma oibuga The Hague lok’Netherlands. 
Karaida erai Akwapin nu Eraasi Ameeban nu idokitos 
akanin Okisil lo Rome kesi noi noi etacete igaraaman lu 
Adieket, edumununei bobo Adieket acie agangat kama 
ejaasi apuganasia, atukona nu edukunitos akwapin nu 
egelegela, itunga idiopediopen, ikampunin lu apolok kede 
acie atukona da nu einakina kanukec aigang Adieket.
 
Edaunitos itunga lu akwapin kere aojau ineketos adumun 
adieket na esipo tir tir na edukunitos akwapin nu egelegela 
ido kokiding na ikaru 1900-1999 kopotu opedosi adumun 
acamanar kotoma kanu ikamunitos apolou na aidany 
aiyar itunga, imusaagon lu emwangitere eitunganane 
kede imusaagon lu egwaununo k’ojie. Aosan na koponi 
itolotoi ko‘Nuremberg kede ko’Tokyo ngesi arai na ekamunit 
imusaagon lu ojie, imusaagon lu aitolitolio naka aijamam 
kede imusaagon lu emwangitere eitunganane lu agwaunio 
k’Ojie lo Akwap kere lo Iareit. Okaru lu 1990s, akaulo na 
angetakinor engunget lo ajai kiding akwapin nu apolok, 
kopotu adieketa nu atipet, kwape nat, Adieket n’Atipet 
na Adukunete Akwapin nu Egelegela kanu akwap na sek 
anyaritai Yugoslavia kede kana ko’Rwanda kolibutu akaulo 
adumun acamanar ebe mam ejok aiteikit elepa lo ilamara. 
Konye kanu naarai adukunitai kesi aipur imusaagon lu 
agwaunio kotoma apakio kede ojiisinei lu ecupuno bon, 
kobu do acamanar kede eipud lo adumun adieket na esipo 
tir tir ido koyaikina bon kojaun. Eraasi 17 olap lo ikanyet 
kaarei 1998, kopotu itunga lu akwapin kere kitolomutu 
aomisioit na apol adumunet, ne aponiatar Akwapin 120 
kidokioto akanin toma Okisil lo Rome, lo da erai apetetait na 
ikisila kalu asipokinere Adieket na Edukunitos Akwapin nu 
Egelegela. Etegeario Ekisil lo Rome eraasi 1 olap lo ikanyet 
kaarei 2002 akulo na akwapin 60 aitogogong.

Apedor na aipur imusaagon
Ejaatar Adieket na kede apedor na aipur imusaagon lu 
arokok kakere lu itakadikitos itunga lu akwapin kere, ngesi 
atemar, aidany aiyar itunga, imusaagon lu emwangitere 
eitunganane kede imusaagon lu elomunete k’ojie, arai 

eraasi lu agwaunio akaulo na adiopet olap lo ikanyet kaarei 
2002. Itacaunitai ngin diope k’omusaagon kalu kodoco 
kotoma Okisil lo Rome nepepe k’acie aiwadikaeta da. Ebuni 
bobo Adieket ajaut apedor na aipur emusaago lo ebenyit 
kalo ilamara kedau Atukot na Erucokit Akwapin nu Eraasi 
Ameeban aitetenaar ake apolou. Epedori Adieket aitwasam 
apedor na aipur eipone imusaagon kangul arai kito bon 
eraasi lu agwaunio kotoma Akwap na erai Ameeba arai 
lu agwauni idiope kotunga ke obe. Kikote nen da, mam 
akiro nu elimitai kane eponio atupit arai erai Ekaasulo lo 
Atukot kana Erucokit Akwapin kere lo Eyait nu Ayuara 
ngesi ijukakit Epuliida lo Adieket ake aimony, nabarai ake 
akirot ebeit ameeban nu atukot kangin kere aitup, arai mere 
kwangin, karai kitojoka Akwap na erai Ameeba acamun 
ayait Adieket kwape na ejaatatar kede apedor na aipur 
imusaagon.
 
Erai Adieket ngin na elosikitere aigangakitor konye mere 
aburokin adieketa nu epurete imusaagon lu arokok kotoma 
akwapin. Epedori ngesi aipur imusaagon arai kito bon mam 
adieketa nu akwapin kangun etupakitos aipur imusaagon, 
arai mere kwangin, arai ijoseikitos kesi ebe iswamaete 
kwangin konye kotoma abeit komam epodokitos arai 
komenite aipur eipone akiro kangun kotenan. Apetetait na 
alosikinet kana ngesi enyaritai apetetait na aigangakina. 
Elosikit da bobo Adieket aitoosa itunga ngul lu epol 
adiakaret kec kotoma omusaagon lu itakadikitos itunga lu 
akwapin kere.
 
Epedori Epuliida lo Adieket aitegear aigic akiro, arai bo, 
apukor aosan kowaitin iuni lu egelegela luta:

•	 Epedorete Akwapin nu Idokokitos akanin toma Okisil  
	 lo Rome ailip Epuliida ngol aipur akec akiro;

•	 Epedori Ekaasulo lo Atukot kana Erucokit Akwapin  
	 kere lo Eyait nu Ayuara ailip Epuliida ngol aitegear  
	 aitolot aingic;

•	 Epedori Epuliida ngol aitegear aitolot aingic kanuke  
	 (ngesi elopet bon) kotupite akiro nu edumunit ngesi  
	 kane ejaasi itunga lu emunooko. Arai ikote akiro nen,  
	 iburai ber Epuliida aige adumun apedor kane ejai  
	 Aibunget na Ikatubok kalu Epurete Akiro Eringa  
	 Kitegeara Aosan Alopet, lu da imoriaritos aatubok  
	 iuni lu eyangaikina bonik.

Emamei yen mam epedorio aitoosa
Mam nepe cep da ajaut oyapeesi kwape e’President, emeeba 
lo apolon kotoma Apugan arai k’Opaliamet arai bo nat araut 
ikabwoikiton yen seuna arai ekeswaman ke apugan ebuni 
adiekun itunganan kotoma aitoosao, arai k’omusaago 
kalo egwaunit ngesi. Itunga lu apolok arai isirikaalei lu 
apolok kesi aticepak eponio aitepesen kanu imusaagon 
kalu egwaunete itunga lu ejaasi kwap kec kotoma adoketa 
nu aaswam. Kikote nen da, mam Adieket epedori aitoosa 
itunga lu mam ikec ikaru lu apolou adolito 18 kotoma apak 
na agwaunere emusaago.

Apedorosio kalu Isiriebitai kede ka lu 
Iwosatai 
Malube ki cik pa ICC me tic, joo ma gitimo bal i kum-
gi, Kotupitete ikisila lu eyaitere Adieket na, epedorete 
lu isiriebitai aijukakin Epuliida akiro nu ikamunitos 
imusaagon lu ejaatar Adieket kede apedor aipur. Irwan 
nasodit na, anyoun apengo epurio eipone imusaagon 
kangul kotoma akwapin nu egelegela, itunga lu isiriebitai 
kes ejaatatar k’apedor na ajaikin toma apurio na akiro 
kede k’ailip adumun agelio. Apolou ke ebe, mam aticepak 
kesi epote asangakin toma adoketait na araut aajenak bon 
konye epedorete bobo alimor akec aomisio kede acie akiro 
nu isiriebete kesi k’adoketait adis kere na aosan. Epedorete 
lu ikamunitos akiro imusaagon kalu elimitai adumun 
ipuliidan lu ebwoikinete kesi kede bodo agangat na ikapun 
kanu atacia ipuliidan ngul.  

 Ingarakit Ekodet lo Eegirigirak itunga lu isiriebitai kede 
aajenak aitwasam akec apedorosio; igangakit da kotoma 
adoketa kere nu aosan, ido karai ejaun eipud, epedori 
aipecitoi kanu adumakit kesi ayuara. Epedori Adieket 
aitutub nu adumakin lu isiriebitai agelio kowaitin lu 
egelegela lu imoriaritos aswam ainyakakin kobongok 
ejautene lo sek, aisicat yen isiriebitai, kede aigel kede 
atacakin ikapun.
 
Edukunitos Akwapin nu Eraasi Ameeban nu idokitos 
akanin Okisil lo Rome Eiriago lo Apiyai kanu itunga kalu 
Isiriebitai kede ikalia kalu isiriebitai k’omusaagon kalu 
ejaatar Adieket kede apedor na aipur, tetere epedoros nu 
adumakin itunganan amodio agelio karaida emamiatar 
yen iwosatai kede iboro lu ilosikina kanu atacaria eipone 
egaraama kangol.
 
Epolok nu ayuarit apedorosio kayen iwosatai kanu 
awanyun ebe itolosio awosan kotenan ido komamei 
eede. Epukorit Ekodet lo Eegirigirak, lo da ikamunitos nu 
ipuliidan lu ebwoikitos ngul lu iwosatai, elisit lo ipuliidan 
kanu awanyun ebe, ekusiaritos kosodi ericitos ipuliidan lu 
eyangaununo Adieket Ikisila lu itutubitai kesi atupit kotoma 
adoketa nu aosan kere kwape itacautere Okisila lu Itolosere 
Aswam kede Ajenaanut. Ebuni Adieket alemun agangat na 
itebebenit aswam, ido karai ejaun eipud, agangat na apiyai 
kanuka ipuliidan kangul ebwoikito lu iwosatai. 

Eyapeesi k’Epresident
Imoriarit Eyapeesi k’Epresident e’President elopet, Ekatubon 
Sang-hyun Song lo Korea, kede Aatupitok e’President iarei: 
Aatupiton e’President nasodit, Aatubon Fatoumata Dembele 
Diarra na ko’Mali, kede Ekatupiton e’President lo iareit, 
Ekatubon Hans-Peter Kaul lo ko’Germany. Eseunitai kesi 
kogurupu lo Ikatubok lu Adieket 18. Eyapeesi k’Epresident 
ngesi ikamunitos nu ayait iriongeta lu Adieket kere kotenan 
kilema Eyapeesi k’Epuliida. Iswamanara ido epuponoro 
ngesi kede Epuliida kotoma akiro kere nu ikamunitos 
iyapeesin kec. Imariaritos da bobo ipeleik k’Eyapeesi 
Epresident akiro nu ikamunitos ikisila kede aiswamanara 
kede kalu okinga.

Atenieik
Ikatubok 18 kesi edukunitos Atenieik auni nu Adieket: na 
Epuri Akiro Eringa kitegeara Aosan Alopet, na Epukonori 
Aosan Alopet, kede ka na Epuri Aijuliraeta. Kwape itunga 
lu ejenara kanu ikec iponesio lu ajokak kede amunoonut, 
eraasi kesi lu eseunit Atukot na Erucokit Akwapin nu Eraasi 
Ameeban kama ejaasi aatubok lu elomunitos katutubena 
nu akwapin kere, kotupitete apirianut kec kotoma okisila 
lu ikamunitos imusaagon lu arokok kede eiswamae lo 
etupitai, arai bonat atutubena nu ikisila lu eyaitere akwapin 
kere, kwape nat ikisila lu ikamunitos eitunganane nepepe 
k’apedorosio nu itunga. Ikatubok lu kesi ikamunitos nu 
awanyun ebe epurio imusaagon kotenan ido itidolikitai 
akiro nu itutubio ejok.

Eyapeesi k’Epuliida
Eyapeesi k’Epuliida ngesi ingarenikit Epuliida lo Apolon, 
Luis Moreno-Ocampo lo k’Argentina, lo da ingarakit 
Aatupiton Epuliida, Fatou Bensouda na ko’Gambia. Epuliida 
kede Aatupiton ke kesi eraasi lu eseunit Atukot na Erucokit 
Akwapin nu Eraasi Ameeban. Epelu k’Eyapeesi kalo ngesi 
aijaunun kede airereonor kodoco akiro kere nu eyangaunio 
akonyen ke kanu aisisiaun arai teni edolit aingic akiro nu 
ikamunitos aidany aiyar itunga, imusaagon lu emwangitere 
eitunganane kede imusaagon lu egwaununo k’ojie tetere 
itoosao ngul lu isidikete elepa kwa kangol. Erai Eyapeesi 
k’Epuliida atenu na Adieket na ipugaikina bon.

Ekodet lo Eegirigirak
Ekodet lo Eegirigirak ngesi ingarenikit Silvana Arbia na 
ko’Italy, ingarakite da Ekatupiton Egirigiran, Didier Preira 
lo Senegal. Ekodet lo Eegirigirak nesi itolosi aswam na 
aigangit ewai lo ikisila kede eyaitone lo aswam kotoma 
oriongeta kere lu Adieket, ido itolosi da bobo aswamisinei nu 
itebeikitai ngesi kotoma akiro nu ayuara, lu isiriebitai kede 
ikajenak, arucokina kede iriongeta arai itunga lu okinga 
nepepe ka nu awenio. Kangun ikamunitos aswamisinei 
nu itolosi Adieket k’aiboisio nu okinga, ibwaikit Ekodet lo 
Eegirigirak agogong toma aigangit itiimun lu Okodet ka 
Eegirigirak kede ngul lu Oyapeesi k’Epuliida Lokapolon, 
nepepe ka aitolot aswamisinei nu itebeikitai ngesi. Aswam 
na Ekodet k’Eegirigirak ngesi ejenara kanuka amamus 
k’ewai edio kere lo emina ngesi igangit tetere ngesi ingarakit 
aswamisinei nu Adieket kere eirian. 

Ikodeta lu Adieket

Aurianet na Akwapin kanu Eraasi Ameeban

Aurianet na Akwapin kanu Eraasi Ameeban ngesi erai akou na Adieket na epolokit nu eyaitone lo itunga kede aitolom 
ikisila ido imoriarit ngesi ikabwoikinitok Akwapin nu eraasi ameeban nu da edaunitos aidok akanin arai akwetar Ekisil lo 
Rome. Ejaatatar Aurianet na Akwapin kanu Eraasi Ameeban kede ekodet loka ayaitok lo imoriarit e’President, Aatupitok 
e’President iarei kede imeeban 18 lu eseuni Aurianet aijaanakin adaun ikaru iuni, kocoikitete nu akote awanyun ebe 
elomunitos kesi k’ariino nu egelegela tetere esubit bala ebwoikitai ikisila lu akwapin kere eirian. Ejaatatar ngesi kede 
Eegirigirak lu esipokitai oibuga The Hague ne ejaasi iyapeesin ke Adieket lu apolok. Itutubenenei da Aurianet na Akwapin 
kanu Eraasi Ameeban akiro nu egelegela kwape nat, aitogogongoonor aiwadikaeta nu itacaunitos ikisila kede ebajet, aseo 
na aatubok kede aseo na Epuliida kede Aatupitok Epuliida.


